
Izvještaj sa seminara
Problemi u primjeni „novog“ Zakona o prekršajima
Dana 24.11.2016. godine, u prostorijama Centra za edukaciju sudija i tužilaca u Republici Srpskoj, održan je seminar iz prekršajnopravne oblasti, na kojem seminaru je edukatorica bila gospođa Gordana Pjevač, sudija Osnovnog suda u Prijedoru. Seminaru je prisustvovalo 20 sudija. 
U prvom dijelu seminara, edukatorica je istakla da je ovaj Zakon u primjeni već dvije godine ali se i dalje smatra“novim“ s obzirom na mnogobrojne novine u odnosu na raniji zakon. Kako je taj Zakon u fazi prijedloga izmjena i dopuna i kao takav se nalazi na dnevnom redu Narodne skupštine RS za 6.12.2016. godine, ona je učesnike upoznala sa svim predloženim izmjenama i dopunama, uvrstivši u izlaganje i svoja razmišljanja o tome šta bi još u pomenutom zakonu trebalo izmijeniti.

Drugi dio seminara je bio posvećen problemima sa kojima se sudije koji rade na prekršajnom referatu susreću u praksi, a to su prvenstveno nesistematičnost zakona, nepostojanje upućujuće norme na Zakon o postupanju sa djecom i maloljetnicima u krivičnom postupku, uloga oštećenog kao stranke u postupku, troškovi postupka, te norma sudija koja je previsoko postavljena. Istaknuti su još neki nedostaci Zakona o prekršajima RS koji nisu uvršteni u pomenute izmjene i dopune, iz kojeg razloga je dogovoreno da će sudije u budućnosti nastojati da iniciraju izmjene u tom pravcu. 
Također je dogovoreno da se putem predsjednika prekršajnih odjeljenja, te Udruženja sudija RS uputi zahtjev VSTS-u za smanjenjem norme sudija koji rade na prekršajnom referatu. 

Edukatorica je organizovala i praktične vježbe tokom kojih su učesnici dobili određene zadatke koje su trebali riješiti.

Potrebno je naglasiti i da je tokom seminara bila veoma izražena diskusija, te da je ova edukacija u potpunosti ispunila svoju svrhu.

                                                                                                      Podnosilac izvještaja:

